
  

Os estatutos foron presentados no goberno civil 
de Pontevedra o 11 de novembro de 1925.O 1 
de decembro de 1925, a comisión organizadora 
fixo unha petición de subvención á Deputación.  
O 17 de marzo de 1926 celébrase unha xunta 
xeral extraordinaria na que se acordan compras 
directas de sulfato e maquinaria a Alemaña e 
Inglaterra. Tratan tamén do local no que se 
instalen a oficina e o almacén e acéptase a 
proposición do socio e concelleiro, Juan 
Rodríguez Crespo, que se compromete a 
construír, expresamente para a Caixa, un local 
provisional arranxando unha casa baixa da súa 
propiedade; as obras estarían rematadas a 
finais de abril. O 12 de outubro, nunha xunta 
extraordinaria celebrada no novo local 
provisional, acórdase o ingreso na  Federación 
Agrícola Municipal, a compra de artigos de 
agricultura para os asociados, nomear avogado 
asesor a Joaquín Poza Juncal e inaugurar as 
actividades da Caixa o día 31, “Día do aforro”.
O Consello de Administración está formado por: 
Presidente, Juan Pérez Piñeiro “O Calacú”; 
Vicepresidente, José González García; 
Secretario-contador, Manuel Gama 
Casalderrey; Caixeiro, José Benito Pérez 
Piñeiro “O Torneiro” e como vogais, Valentín 
Cobas, José Gama e José Cons Fernández 
“O Carranco”.
O acto de inauguración ten lugar no local da 
sociedade de agricultores; asisten o gobernador 
civil, presidente da Deputación, alcalde, 
directivos da Federación Agrícola Municipal e 
outras autoridades e representacións.

Os socios subscribían unha acción nominativa por un 
importe de 25 pesetas, que non devengaba xuros, e 
comprometíanse por escrito a responder 
solidariamente das obrigas  contraídas lexitimamente 
pola Caixa ata un máximo de 10 veces o importe da 
acción, ou sexa 250 pesetas. O principal núcleo de 
asociados constitúeno membros da “Unión de 
Agricultores de Lérez”, que así se denominaba 
naquel momento a sociedade de agricultores. Ningún 
directivo cobraba polo seu labor e traballaban polas 
noites, en horario de 22 a 24 horas e, ás veces, tiñan 
que atender algunha tarefa durante o día. Á fronte da 
entidade figuraba un consello de administración, 
elixido en xunta xeral, que se renovaba anualmente. 
Existía tamén un consello de vixilancia para 
inspeccionar o funcionamento. No ano 1927 estaba 
constituído por: Zona 1ª, Juan Canosa e Manuel 
Casalderrey Eiras; Zona 2ª, Juan Rodríguez e 
José Monteagudo; Zona 3ª, José García Barreiro e 
Faustino Argibay; Zona 4ª, Manuel Lores e José 
Blanco.

Joaquín Poza Juncal, avogado asesor da Caixa, coa 2ª República 
sería deputado e gobernador civil de Ourense..

Valentín Paz Andrade, avogado, interviu en 
varias ocasións nos actos da Caixa Rural.

Juan Pérez Piñeiro, presidente do consello de administración, membro 
da comisión organizadora e e dirixente agrario.

Faustino Argibay, C. de vixilancia.

José Blanco, da C. de vixilancia.

José Monteagudo, da C. de vixilancia.

